
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 14 DE XANEIRO DE 2021,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE INFRAESTRUTURAS E MOBILIDADE

= Decreto polo que se aproba o cambio de titularidade a prol do Concello de
Silleda da estrada provincial EP-6518 Silleda-Ponte.

CONSELLERIA DE CULTURA, EDUCACION E UNIVERSIDADE

» Decreto polo que se aproba a oferta de emprego publico correspondente a
prazas de persoal funcionario do corpo de profesores técnicos de formacion
profesional.

ACORDOS

CONSELLERIA DE SANIDADE

= Acordo polo que se autoriza a contratacion do servizo de transporte sanitario na
Area Sanitaria de Ourense, Verin e o Barco de Valdeorras, pertencente ao
Servizo Galego de Saude, por importe de catorce milléns oitocentos oitenta e un
mil setecentos vinte e seis euros con quince céntimos (14.881.726,15 €) IVE
exento, e un valor estimado de vinte e nove milléns oitocentos trinta e oito mil
oitocentos oito euros con vinte e un céntimos (29.838.808,21€).

INFORMES
VICEPRESIDENCIA PRIMEIRA E CONSELLERIA DE PRESIDENCIA, XUSTIZA E TURISMO

» Informe sobre as previsions de elaboracidn de proxectos lexislativos da Xunta
de Galicia para 2021.

» Informe sobre as axudas de apoio econdmico da Xunta de Galicia para os
colectivos afectados por mor da pandemia covid-19.

VICEPRESIDENCIA SEGUNDA E CONSELLERIA DE ECONOMIA, EMPRESA E
INNOVACION

*» Informe sobre as iniciativas levadas a cabo para impulsar a Oficina Brexit para
atender as necesidades do tecido empresarial galego, tras a saida do Reino
Unido da Union Europea.

= Informe sobre as bases das convocatorias de subvencions para proxectos de
aforro e eficiencia enerxética nas empresas dos sectores industrial e servizos
cofinanciados con fondos FEDER-Galicia 2014-2020.

CONSELLERIA DE FACENDA E ADMINISTRACION PUBLICA
= Informe sobre o Marco Galego de Competencias Dixitais.
CONSELLERIA DE MEDIO AMBIENTE, TERRITORIO E VIVENDA

* Informe sobre o Proxecto de Orde pola que se aproban as bases reguladoras
para a concesion en réxime de concorrencia non competitiva, das axudas para
as actuacions de correccion de impactos paisaxisticos xestionadas polo Instituto
de Estudos do Territorio e se establece a sua convocatoria para o ano 2021.

CONSELLERIA DE SANIDADE

» Informe polo que se da conta ao Consello da Xunta de Galicia da contratacion
polo tramite de emerxencia da compra de diversas subministracions para a Area
Sanitaria da Coruna e Cee, para facer fronte & pandemia do covid-19, por
importe de dous millons trescentos vinte e un mil cincuenta e tres euros e nove
céntimos (2.321.053,09 €).

* Informe polo que se da conta ao Consello da Xunta de Galicia da contratacién
polo tramite de emerxencia da realizacién dunha obra de reforma das consultas
e salas de espera do Servizo de Urxencias do HUAC, pertencente 4 Area
Sanitaria da Coruna e Cee, e facer fronte 4 pandemia do covid-19, por importe de
oitenta e nove mil douscentos oitenta e dous euros e corenta e dous céntimos
(89.282,42 €).

= Informe polo que se da conta ao Consello da Xunta da contratacidon polo tramite
de emerxencia da adquisicions urxentes de bens e materiais, contratacion de
servizos e realizacions de pequenas obras para facer fronte a pandemia do
covid-19 na Area Sanitaria de Lugo, A Marifa e Monforte de Lemos, por un valor
estimado de cinco milléns oitocentos corenta e seis mil dezaoito euros con
corenta e tres céntimos (5.846.018,43 € €) IVE engadido.

*» Informe polo que se da conta ao Consello da Xunta da contratacidon polo tramite
de emerxencia do expediente de contratacion da subministracion de transporte
pneumatico para traslado de mostras do Laboratorio Central do Hospital
Universitario de Ourense, por un valor estimado de cento quince mil cincocentos
vinte e seis euros con oitenta e dous céntimos (115.526,82 €) IVE engadido.

CONSELLERIA DO MEDIO RURAL
= |nforme sobre o Plan de Pastoreo de Galicia.

CONSELLERIA DO MAR

» Informe sobre a Orde de axudas para investimentos que fomenten a pesca
sustentable para propietarios de buques pesqueiros cofinanciadas co Fondo
Europeo Maritimo e de Pesca (FEMP) e se convocan para o ano 2021.

O CONSELLO DA XUNTA AUTORIZA O CAMBIO DE TITULARIDADE A PROL DO
CONCELLO DE SILLEDA DA ESTRADA PROVINCIAL QUE VAI CARA A PONTE

» As caracteristicas funcionais da estrada asimilana ao viario municipal urbano, ao
servir o primeiro treito como acceso & Feira Internacional de Galicia

» A partir da formalizacion da entrega, corresponderan/le ao Concello de Silleda
todas as actividades de xestion, mantemento, conservacion e explotacion da via

O Consello da Xunta aproba o Decreto polo que se aproba o cambio de titularidade a
prol do Concello de Silleda da estrada provincial EP-6518 que vai cara a Ponte.

Esta transferencia enmarcase nun convenio de colaboracion entre o Concello de
Silleda e a Deputacion Provincial de Pontevedra, asinado no ano 2018, e que recolle a
transferencia da via 8 Administracion local.

As caracteristicas funcionais e de utilidade da estrada fana asimilable ao viario
municipal de tipo urbano, ao servir o primeiro treito como acceso as instalacions da
Feira Internacional de Galicia.

A transferencia tramitase de acordo co previsto na Lei 8/2013, do 28 de xuno, de
estradas de Galicia, que establece a sua aprobacion por decreto da Xunta, por proposta
da conselleria competente en materia de estradas, e logo do acordo entre as
administracions implicadas.

A entrega dos bens formalizarase no prazo dos dous meses seguintes a esta
publicacion mediante a sinatura da correspondente acta de entrega.

A partir da formalizacion da entrega, corresponderanlle ao Concello de Silleda todas as
actividades de xestiéon, mantemento, conservacion e explotacion da via.

A XUNTA REDROBRA A SUA APOSTA POLA FORMACION PROFESIONAL COA
AMPLIACION A 603 PRAZAS DE PROFESORES TECNICOS DESTAS ENSINANZAS

» O decreto da nova Oferta Publica de Emprego publicarase no Diario Oficial de
Galicia nos proximos dias e celebrarase no ano 2021
» Realizaranse probas para 24 especialidades

O Consello da Xunta deu hoxe visto e prace a nova Oferta Publica de Emprego para o
corpo de profesores técnicos de FP, coa que o Goberno galego redobra a sua aposta
por estas ensinanzas. En total, entre esta nova OPE e a de 2020, o proximo ano habera
603 prazas para este corpo, nun total de 24 especialidades.

O obxectivo da Conselleria de Cultura, Educacion e Universidade con esta oferta é
contrarrestar os efectos da LOMLOE, que prevé a extinciéon deste corpo, fundamental
para a formacién do alumnado de FP, especialmente no ambito préactico. A
convocatoria de prazas vai permitir ofrecer unha posibilidade de estabilidade laboral as
452 persoas que neste momento son profesores técnicos de FP en situacion de
interinidade e que non contan cunha licenciatura.

Asi mesmo, con estas 603 prazas garantese a disponibilidade de profesorado
cualificado para os préximos anos nos ciclos de FP, unhas ensinanzas cuxa calidade
queda avalada por un incremento do 50% da matricula na ultima década.

O decreto da nova OPE publicarase nos vindeiros dias e esta previsto realizar as
probas no ano 2021, sempre e cando as condicidns sanitarias o permitan.

Especialidades

As 24 especialidades nas que se convocaran prazas seran as mesmas xa recollidas
para as oposicions de 2020, que incluiu 363 prazas neste corpo. A distribucidén destas,
contando as duas OPEs quedara como segue:

Codigo/especialidade
Ope 1 Ope 2 Total
201 | Cocina e Pastelaria 18 8 26
202 | Equipamentos Electronicos 28 14 42
203 | Estética 14 10 24
204 | Fabricacion e Instalacion de 13 12 25
Carpintaria e Moble
205 | Instalacion e Mantemento de 10 6 16

Equipamentos Térmicos e Fluidos
206 | Instalacions Electrotécnicas 8 16 24
208 | Laboratorio 8 4 12
209 | Mantemento de Vehiculos 20 30 50
210 | Maquinas, Servizos e Producion 4 1 5
211 | Mecanizado e Mantemento de 8 10 18
Maquinas
214 | Operaciéns e Equipamentos de 12 8 20
Elaboracions de Produtos Alimentarios
216 | Operacions de Producion Agraria 8 8 16
217 | Patronaxe e Confeccién 13 5 18
218 | Peiteado 7 16 23
219 | Procedementos de Diagndstico Clinico 8 8 16
e Ortoprotésico
220 | Procedementos Sanitarios e 20 12 32
Asistenciais
221 | Procesos Comerciais 12 12 24
222 | Procesos de Xestion Administrativa 28 20 48
223 | Producion de Artes Graficas 14 2 16
225 | Servizos 4 Comunidade 26 7 33
226 | Servizos de Restauracién 10 7 17
227 | Sistemas e Aplicacions Informaticas 38 17 55
228 | Soldadura 16 4 20
229 | Técnicas e Procedementos de Imaxe e 20 3 23
Son
TOTAL 363 240 603

O SERGAS INVISTE PRETO DE 15 MILLONS DE EUROS NO TRANSPORTE
SANITARIO DA AREA SANITARIA DE OURENSE, VERIN E O BARCO DE
VALDEORRAS

» En total o Servizo Galego de Saude dedicara 92.229.342 euros para prestar este
servizo nas sete dreas sanitarias durante tres anos

» Refirese ao transporte sanitario terrestre non urxente e hospitalario urxente,
para os pacientes beneficiarios da Seguridade Social protexidos polo Servizo
Galego de Saude

O Servizo Galego de Saude vai investir un total de 14.881.726 euros no transporte
sanitario non urxente e hospitalario urxente da Area Sanitaria de Ourense, Verin e O
Barco de Valdorras. A prestacion deste servizo, que vén de aprobarse na xuntanza do
Consello da Xunta desta mana, tera unha duracion de tres anos.

Este contrato para o transporte ourensan, xintase aos xa aprobados para outras areas
sanitarias, polo que o investimento total do Servizo Galego de Saude para este servizo
ascende a 92.229.342 euros. Deste importe, un total de 12.255.500 euros corresponden
ao transporte para a area sanitaria da Coruna e Cee e 14.267.481 euros para a de Lugo,
A Marina e Monforte de Lemos; destinandose 11.476.778 para a area sanitaria de
Pontevedra e O Salnés. Este orzamento chega ata os 17.348.010 euros na area sanitaria
de Vigo e na de Santiago de Compostela e Barbanza aos 13.583.974 euros,
completando coa de Ferrol con 8.415.873 euros.

Estes contratos tenen por obxecto a prestacion do servizo de transporte sanitario
terrestre non urxente (ambulatorio e hospitalario) e hospitalario urxente, para os
pacientes beneficiarios da Seguridade Social protexidos polo Servizo Galego de Saude.
Este servizo atinxe tanto o que se realiza dentro das area sanitarias anteriormente
ditas, como entre as distintas areas de saude da comunidade autonoma. Ademais,
incluense os traslados féora de Galicia cando sexan por conta das xerencias e,
excepcionalmente, traslados internacionais de enfermos aos que exista o deber legal e
convencional de prestar os ditos servizos en vehiculos especialmente acondicionados
para o efecto.

A presente contratacion ten como obxectivo dar cumprimento ao disposto no Real
decreto 1030/2006, do 15 de setembro, polo que se establece a carteira de servizos
comuns do Sistema nacional de saude en relacidon ao transporte sanitario das persoas
con discapacidade, cando esta lles impida desprazarse nos medios comuns de
transporte.

A XUNTA IMPULSARA ESTE ANO A APROBACION DE 10 LEIS CUN CONTIDO
FUNDAMENTALMENTE REGULADOR E NOVIDOSO EN DIFERENTES
SECTORES

» Os datos aparecen recollidos nun informe elevado ao Consello da Xunta, no que
tamén se destacan importantes leis no dambito social, sanitario e de reforma
administrativa

» O calendario lexislativo da Xunta prioriza a regulacion e actualizacion de normativa
para modernizarse e adaptarse aos novos tempos

» O informe tamén fai fincapé na vontade do Goberno galego de non caer na
hiperlexisiacion e primar o aspecto cualitativo en vez do cuantitativo

O Consello da Xunta informou hoxe do calendario lexislativo previsto para este ano,
polo cal a Xunta impulsara e enviara ao Parlamento de Galicia un total de 10 leis cun
contido fundamentalmente regulador que abrangue diferentes sectores produtivos da
economia galega.

Asi ocorre coa Lei reguladora de xogos e apostas de Galicia, coa actualizacién da
lexislaciéon reguladora de artesania de Galicia. E con leis como a de Patrimonio, do Plan
estatistico 2022-2026 e de arquitectura de Galicia, asi como a Lei de orzamentos xerais
da Comunidade Autonoma de Galicia 2022.

No ambito da educacidon, sera aprobada a actualizacion do marco regulador da
educacion de adultos. Sera tamén aprobada a renovacion da normativa en materia de
prevencion do consumo de alcohol incorporando lexislacion sobra a prevencion do
consumo de tabaco.

Por outra banda, o calendario lexislativo da Xunta para este ano recolle tamén a
aprobacion da Lei de creacion da sociedade para a xestion do ciclo integral da auga,
S.A e a Lei de calidade alimentaria.

O calendario lexislativo para este ano segue a senda do traballo iniciado en anos
anteriores, na sua maioria relacionadas con contidos econdmicos, sociais ou de
reforma administrativa, que pola sua transcendencia afectaban todos os galegos.

Doutra banda, o informe presentado esta mana en Consello tamén fai fincapé na
vontade do Goberno galego de non caer na hiperlexislacion e primar o aspecto
cualitativo en vez do cuantitativo; unha practica que, ao igual que no punto tematico,
continua un obxectivo marcado pola Xunta na anterior lexislatura.

A XUNTA XA ABONOU O 70% DAS AXUDAS CONCEDIDAS PARA APOIAR AOS
COLECTIVOS MAIS AFECTADOS POLA COVID-19 CO PAGO DE 150M€

» O G@Goberno galego habilitou 156 linas de axudas para chegar a 157.500
beneficiarios dos que xa se concederon 216,6 M€

» Mais da metade do orzamento destinouse a actuacions de sostemento do
emprego, dinamizacion economica e apoio a persoas autonomas e pemes, onde
destaca o Plan de Rescate a persoas autonomas, microempresas, e a lina
especifica para a hostaleria, dotado con 86,2M¢€

» A Xunta continuard este ano a prestar estes apoios adaptandoos & situacion
sanitaria e con prioridade &ds pequenas e medianas empresas e aos seus
traballadores, ademais das persoas en situacion de especial vulnerabilidade

A Xunta habilitou, desde que comezou a pandemia, distintas linas de apoio dirixidas a
familias, sectores produtivos e concellos no marco dun didlogo constante e coa
implicacion dos colectivos mais afectados polas consecuencias derivadas da pandemia
aos que van dirixidos estes apoios. Xa se concederon 216,6 millons de euros, dos cales
xa foron aboados 150 milléns de euros, é dicir, arredor do 70%. Ademais, o tempo
medio da resolucién das axudas foi de 89 dias.

Cémpre aclarar que moitas das linas de axudas foron habilitadas nos ultimos meses,
polo que para algunhas segue aberto o prazo de presentacion de solicitudes e outras
estan en fase de resolucion.

As axudas mobilizaronse a través de 156 linas de apoio das que se prevén un total de
157.500 beneficiarios. Asi, puxéronse en marcha 37 linas dirixidas a asociacions,
fundaciéns e organizacions sen animo de lucro; 27 para familias ou particulares; outras
25 a pemes, 21 a empresas en xeral; 16 a persoas autbnomas, 23 aos concellos e 6 as
universidades e 1 a centros educativos. A maiores destas linas de apoio, tamén se
estableceron indemnizacions ou compensacions contractuais que suman 43,4 millons
de euros.

Mais de 209,2 millons de euros- destinaronse a actuacions de sostemento do emprego,
dinamizaciéon econdmica e apoio a&s persoas autbnomas e pemes a través da
Vicepresidencia Segunda e Conselleria de Economia, Empresa e Innovacion e da
Conselleria de Emprego e Igualdade. Destaca o Plan de Rescate, dotado con 86,2
millébns de euros, que inclue tres lihas de axudas coas que apoiar as persoas
auténomas, microempresas, e aos establecementos da hostaleria pechados por mor da
pandemia.

Ademais, o sector da hostaleria estd a recibir apoio para a adaptacion de terrazas e
adquisicion de elementos para a recollida ou entrega a domicilio de comida. A isto

sumanse as axudas habilitadas pola Vicepresidencia primeira para colaborar no
pagamento do alugueiro dos locais do ocio nocturno, o sector que se mantivo pechado
totalmente por mais tempo. O turismo tameén recibiu un apoio especial, a través de
iniciativas como o Bono turistico, dotado con 5 millons de euros. Das 15 lihas de
axudas postas en marcha pola Vicepresidencia Primeira, xa se concederon o 83,5% -9,9
milléns- dos que xa se ingresaron 0 92% -9,1 milléns-.

A Conselleria de Politica Social concentra unha das partidas mais importantes para
atender as persoas en situacion de especial vulnerabilidade e as familias galegas
mediante apoios como as axudas para a conciliacion das familias menores de 12 anos,
o Bono Coidado Extraordinario relativo 4 dependencia ou o programa coa Cruz
Vermella para cubrir as necesidades basicas de persoas con especial vulnerabilidade.
Destas axudas, xa se concederon 25,7 millédns que foron abonados na sua totalidade.

Nesta lina, a Conselleria de Medio Ambiente, Territorio e Vivenda, centralizou as suas
achegas -uns 8,9 millons de euros- en minimizar o impacto econdémico e social da
covid-19 nos alugueiros de vivenda habitual e tamén no bono de alugueiro especifico
para as vitimas de violencia de xénero.

A Conselleria do Medio Rural e a do Mar puxeron en marcha tamén un amplo abano
de axudas para o sector primario. Neste apartado englébanse axudas como as
dirixidas ao sector vacun de carne, flor cortada e planta ornamental ou os préstamos a
adegas; asi como as axudas a armadores de buques e redeiras para compensar a
perda de ingresos pola covid-19, pola paralizacion temporal do marisqueo, as
empresas armadoras de buques de palangre conxeladores e as entidades xestoras de
lonxas ante a sia menor facturacion. Das seis linas de apoio da Conselleria do Medio
Rural xa se concederon 9,5 milldbns de euros que foron aboados aos beneficiarios,
mentres que das cinco achegas habilitadas pola Conselleria do Mar xa foron
ingresados aos beneficiarios mais de 6,1 milléns de euros.

Pola sua banda, a Conselleria de Cultura, Educacion e Universidade achegou axudas
para colaborar na organizacion dos centros educativos fronte @8 pandemia, asi como
para soster o sector cultural. En total, 65 linas de apoio das que se concederon 59,2
millons de euros, o 97,9%, e do que estan aboados 33,8 milléns de euros, o 56%.
Incluense 21,4 milldbns de euros en compensacion as concesionarias de transporte
escolar. Destaca tamén o apoio da Conselleria de Infraestruturas e Mobilidade, que
mobilizou mais de 28 milléns de euros para achegar liquidez ao transporte publico
galego.

A Xunta continuara este ano apoiando as pequenas e medianas empresas e aos seus
traballadores, as persoas en situacion de especial vulnerabilidade e demais colectivos
afectados pola pandemia. Deste xeito, o Goberno galego xa anunciou medidas como o

Plan de choque para o reforzo do sector turistico, cun investimento de 35,7 millons;
axudas de 4 milléns de euros para as empresas transformadoras de produtos do mar;
3,6 milléons para dar continuidade as subvenciéns para reducir o impacto da covid-19
no alugueiro, ou 2,5 millébns a entidades deportivas e concesionarias de centros
deportivos.

GALICIA REFORZA AS MEDIDAS DE APOIO E ASESORAMENTO AS EMPRESAS
GALEGAS QUE COMERCIAN CO REINO UNIDO A TRAVES DA OFICINA BREXIT

» A Xunta activa este programa, que inclue un paquete de cinco accions con servizos
de consultoria, axudas directas e unha antena que dara soporte en Londres ao
tecido empresarial galego

» As companias interesadas en dispor de diagnosticos ou plans de continxencia
poden solicitar, ata o 17 de maio, as axudas da lina Cheque Brexit, dotadas cun
millon de euros

» A ferramenta de autodiagndstico xa estéd activada e leva facilitado a 129 empresas
conecer o seu nivel de exposicion no novo contexto comercial, o que converte a
Galicia na segunda comunidade autonoma con mdis companias avaliadas

A Xunta reforza as medidas de apoio ao tecido empresarial galego que mantén
relacions comerciais co Reino Unido coa activacion da nova Oficina Brexit que, ante a
nova situacion provocada pola saida deste pais da Union Europea, asesorara e axudara
tanto as empresas que comezan a comerciar neste destino como as que xa contan
cunha longa traxectoria e experiencia internacional.

Como vén de conecer o Consello da Xunta, este programa inclle varias iniciativas que
permitiran 4s companias galegas —exportadoras e importadoras— conecer e adaptarse
aos novos requisitos derivados do Brexit relacionados coas vendas e compras de
produtos no Reino Unido, o cuarto destino en importancia para as exportacions
galegas en todo o mundo.

Para contribuir a que esta posicidn relevante se siga a manter e que as empresas
galegas sufran o menor prexuizo posible nas suas relacions comerciais con este pais, a
Oficina Brexit pon a sua disposicidon cinco servizos: as axudas achegadas polo Cheque
Brexit, unha nova antena en Londres, a ferramenta de autodiagndstico que xa esta en
funcionamento, o Brexit Igape Responde e diferentes medidas de informaciéon e
formacion.

A primeira das iniciativas que se recolle, o Cheque Brexit, € unha liha de apoios dotada
dun millén de euros para facilitar que as empresas galegas poidan dispor de servizos
de consultoria para a elaboraciéon de diagndsticos empresariais e plans de continxencia
que permitan minorar os efectos negativos que poida supor o cambio nas relacidns
comerciais co Reino Unido.

As empresas interesadas poden solicitar as axudas deste programa ata o 17 de maio e
os apoios poderan cubrir ata o0 80% do gasto de consultoria que realice cada compania.
O Cheque Brexit ten previsto achegar os seus servizos a mais de 100 empresas e
poden ser beneficiarias aquelas para as que o pais britanico fose un dos seus cinco

principais mercados de exportacion ou importacion na Unién Europea, as que as
exportacions a este pais lles suponan un minimo do 10% da suas vendas
intracomunitarias ou as que tenan exportado a ese destino mais de 100.000 euros nos
tres ultimos anos.

A segunda das medidas é a Antena Brexit, que se abrira no vindeiro mes de marzo en
Londres e coa que o Goberno galego pon en marcha un servizo de asesoria integral.
Ofrecera soporte en materia de importacions e exportacions nos ambitos laboral,
tributario, administrativo e de xestion aduaneira, mobilidade de traballadores, cadea
de subministracion, homologacion de produtos, novas certificacions e propiedade
industrial, entre outros.

Estas iniciativas sumanse a plataforma de avaliacion do impacto do Brexit, a
ferramenta en lina en funcionamento desde marzo de 2019, que permite 4s empresas
conecer de forma personalizada o impacto dos cambios producidos pola saida do
Reino Unido da Unién Europea e adoptar as medidas necesarias para convertelo
nunha oportunidade. Ata o dia de hoxe, esta ferramenta foi utilizada por 129
companias, sendo asi Galicia a segunda comunidade auténoma co maior numero de
empresas autodiagnosticadas.

O paquete de medidas da Oficina Brexit, activada polo Goberno galego para apoiar as
empresas con intereses comerciais no Reino Unido, complétase con duas iniciativas
mais. Por un lado, o servizo Brexit Ilgape Responde, un servizo de atenciéon
personalizada que atendera consultas e dubidas e facilitara apoio para canalizar as
necesidades do tecido empresarial cara o resto de medidas disponibles. Pdodese
acceder a este servizo a través do enderezo de correo brexitgalicia@igape.es. Ademais,
as empresas interesadas disponen de informacion e formacion a través do boletin
periédico que publica o Igape e as xornadas e encontros dixitais que comezaran este
mes de xaneiro.

As exportacions galegas ao Reino Unido

Segundo os ultimos datos disponibles, entre xaneiro e outubro de 2020, das 6477
empresas galegas exportadoras, un total de 486 venderon os seus produtos ao Reino
Unido, por valor de 1119 millons de euros. Mentres, o numero de empresas
exportadoras regulares neste destino —€ dicir, aquelas que exportaron durante catro
anos consecutivos— acadou as 307. En canto aos ambitos con maior nivel de
exportacions, destacan o sector téxtil e a moda, a automocidon, o metalmecanico e o
agroalimentario e bio.

A XUNTA APOIARA AS EMPRESAS DOS SECTORES INDUSTRIAL E SERVIZOS
PARA QUE AFORREN 7 MILLONS DE EUROS AO ANO NA SUA FACTURA
ENERXETICA

» O Goberno galego aproba as bases das convocatorias para proxectos de aforro e
eficiencia enerxética dirixidas a estes dous ambitos do tecido empresarial cun
orzamento de 10M€

» Os apoios favoreceran a mobilizacion de méis de 42 millons de euros, un aforro
enerxético anual equivalente a nove millons de litros de gasoleo ao ano e a
creacion de 340 empregos

» A principal novidade en 2021 é o paso a unha convocatoria bienal que permita
maior flexibilidade para adaptar as iniciativas a situacion sanitaria actual, e a
seleccion de proxectos en réxime de concorrencia non competitiva para manter
aberto durante méis tempo o prazo de solicitude, que comeza o 20 de xaneiro

» Primaranse as actuacions das pemes, con axudas que alcancen o 55% do
investimento

= Nos dltimos oito anos apoidronse 1367 iniciativas con aforros eléctricos
equivalentes ao consumo anual de 135.000 fogares

O Consello da Xunta de Galicia avaliou esta mana a nova convocatoria de axudas para
impulsar proxectos de aforro e eficiencia enerxética dirixidas tanto a empresas do
sector industrial como dos servizos que, segundo se prevé, permitiran un aforro anual
de 7,1 milléns de euros nas suas facturas enerxéticas.

Cun orzamento de 10M€ e caracter bienal —para permitir unha maior flexibilidade na
adaptacion dos proxectos a situacion actual-, os apoios estan dirixidos a empresas e
auténomos do sector da industria e dos servizos, asi como a empresas de servizos
enerxéticos. O obxectivo é mellorar a sua competitividade grazas a reducion da factura
de enerxia; asi como promover a introducion da mellor tecnoloxia disponible para
fomentar os investimentos en aforro e eficiencia enerxética.

Esta orde de axudas cubrira investimentos en substitucion ou mellora de equipos e
instalacions de enerxia do proceso produtivo do sector industrial, asi como dos
sistemas auxiliares necesarios para o seu funcionamento; renovacion ou mellora de
equipamentos de instalacions existentes de producion de calor e frio destinadas a
atender a demanda de benestar e hixiene das persoas; mellora da eficiencia enerxética
das instalacions de iluminacion existentes que reduzan o consumo enerxético polo
menos nun 40%; e implantacion de medidas de contabilizacion, monitorizacion,
telexestion e procesamento avanzado de datos asociadas 4as actuacidons
subvencionadas; asi como auditorias enerxéticas e implantacion de sistemas de
xestion que contriblan a medir o aforro enerxético derivado da actuacion.

A convocatoria, que nesta ocasién sera de concorrencia non competitiva para manter
aberto o prazo de solicitude durante un periodo mais amplo, estara aberta desde o 20
de xaneiro ata o 15 de outubro de 2021, mentres que a data limite de execucion de
proxectos sera o 15 de setembro de 2022. A contia da axuda sera do 35%, no caso das
grandes empresas; do 45%, para as medianas e do 55% no caso de pequenas
companias. Segundo os aforros enerxéticos previstos, os apoios poderan ir dos
500.000 euros ao millon, sendo a axuda maxima por empresa de dous millons de
euros. Con esta orde de axudas, esta previsto mobilizar mais de 42M€, reducir a
emision de CO2 anual en 24.600 toneladas —o equivalente a plantar 1,2 milléns de
arbores— e xerar ao redor de 340 postos de traballo.

Nos ultimos oito anos, a Vicepresidencia Segunda e Conselleria de Economia, Empresa
e Innovacion concedeu, a través do Inega, un total de 1367 axudas para proxectos de
aforro enerxético tanto no sector industrial como no agricola e nos servizos, cun
orzamento de 39,56M€, o que permitiu un aforro de enerxia equivalente ao consumo
eléctrico anual de 135.000 fogares e unha reducién de emisions anuais de CO2
semellante & accion de 5,3 milléns de arbores.

As tipoloxias de proxectos mais demandadas foron a renovacion de maquinaria
industrial de proceso e de instalacions auxiliares; a substitucion da iluminacién por
tecnoloxia led; o aproveitamento de enerxias residuais, a instalacion de plantas
fotovoltaicas ou de variadores de frecuencia en motor e economizadores en caldeiras,
entre outras.

A Xunta, ademais, publica hoxe a convocatoria das axudas para empresas do sector
agricola primario coas que se prevé mobilizar 8,6M€ en 200 proxectos de enerxias
renovables e eficiencia cos que se crearan 70 empregos.

A XUNTA ELABORA O MARCO GALEGO DE COMPETENCIAS DIXITAIS QUE
PERMITIRA ACREDITAR O NIVEL DE CONECEMENTOS NESTE AMBITO

= Toma como referencia o marco europeo para adecualo ao contexto galego, a nivel/
lingdistico, normativo e de contidos especificos

» Establece cinco dreas competenciais, que aglutinan 21 competencias e 4 niveis de
aptitude

» Busca promover un uso da tecnoloxia dixital dun xeito seguro, critico, creativo e
colaborador en todos os eidos da vida

» /ré acompanado de plans formativos especificos para a cidadania e aos
empregados publicos, que se poderan ampliar a outros colectivos

» /niciase a tramitacion do proxecto de decreto que regulard a certificacion destas
competencias

A Xunta aborda a elaboraciéon do futuro Marco galego de competencias dixitais,
alinado coas estratexias europeas na materia e cumprindo coas obrigas establecidas
na Lei 4/2019, de administracion dixital de Galicia, para facilitar aos cidadans e aos
empregados publicos o acceso a uns itinerarios formativos que lles permitan acreditar
os conecementos e habilidades que require o actual contexto dixital, tanto para o seu
desenvolvemento persoal como laboral.

Asi se recolle nun informe elevado hoxe ao Consello do Goberno galego pola Axencia
para a Modernizacién Tecnoldxica de Galicia (Amtega), no que se da contas das bases
do novo marco de competencias dixitais e do inicio da tramitacion do decreto polo que
se regula o marco galego de competencias dixitais e a certificacion galega en
competencias dixitais

O marco galego

O Marco Galego de Competencias Dixitais toma como referencia o marco europeo
Digcomp 2.1. The Digital Competence Framework for Citizens, desenado para ser un
punto de referencia flexible e que pode ser empregado por calquera organizacidon
publica ou privada.

Ao igual que o DigComp europeo as bases do futuro Marco de Competencias Dixitais
de Galicia recollen cinco areas competenciais, que suman 21 competencias, e
determinanse 4 niveis de aptitude: basico, intermedio, avanzado e especializado, que
identifican as habilidades e conecementos necesarias para demostrar o nivel de cada
unha das competencia:

Area 1. Informacion e datos: navegar, buscar, filtrar, avaliar e xestionar os datos, a
informacion ou o contido dixital.

Area 2. Comunicacion e colaboracion: interactuar, compartir, participar e colaborar a
través das tecnoloxias dixitais. Conecer as regras de comportamento na rede e
xestionar a identidade dixital.

Area 3. Creacion de contido dixital: facer, refacer ou compor contidos dixitais. Entender
como se aplican os dereitos de autor e as licenzas de uso. Inclie a programacién como
xeito de expresarmos nunha contorna dixital.

Area 4. Seguridade e privacidade: protexer os dispositivos e os datos persoais,
resgardar o privado, e preservar a saude o benestar e o medio natural.

Area 5. Solucion dos problemas e contorna dixital: resolver problemas técnicos,
identificar as necesidades de resposta tecnoldxicas, usar as tecnoloxia de xeito
innovador e creativo e identificar as nosas carencias nos conecementos dixitais.

Acreditacion e formacion

A acreditacion e certificacion destas competencias estara regulada por un decreto que
establece que o certificado galego en competencias dixitais acreditara os
conecementos na materia da persoa titular ante calquera instancia publica ou privada
de Galicia. O certificado, que tera unha vixencia maxima de cinco anos, podera ser de
dous tipos, ben por area competencial ou por competencia especifica.

A obtencién do certificado realizarase mediante unha proba avaliativa presencial ou
online, agas naqueles casos nos que se poidan demostrar a acreditacion dos
conecementos través doutros certificados, convalidacions ou homologacions
contemplados no decreto.

O novo marco galego de competencias dixitais leva aparellados, tamén, novos plans
de formacion especificos, tanto para cidadans como para empregados publicos. Neste
ultimo caso, realizarase en coordinacion coas escolas de formacién da Administracion
publica. Tamén se recolle establecer acordos ou convenios de cooperacion coas
restantes administracions publicas galegas para facilitar o desenvolvemento dos plans
de capacitacién dixital dos seus empregados publicos.

A Direccién Xeral de Funcién Publica establecera, dentro do seu ambito competencial,
os criterios para reconecer estas competencias como mérito ou esixencia no acceso
aos procesos selectivos para o acceso ao emprego publico ou nos procesos de
provision de cobertura de postos de traballo.

No caso do plans para cidadania galega aproveitarase a experiencia e 0s recursos en
formacion dixital da Rede de centros para a Modernizacion e a Inclusion Ttecnolodxica
de Galicia (CeMIt), sen perxuizo dos posibles acordos que se poidan establecer con
outras institucions ou entes colaboradores, tanto do eido publico como privado.

O decreto establece tamén a creacion dun comité especializado para a definicion do
Marco Galego de Competencias Dixitais, que sera o encargado tanto de definir os
contidos como sua adaptacion as necesidades dos colectivos destinatarios.

Competencias dixitais

As competencias dixitais van mais alé de ser habil ou operativo no uso dos aparellos e
dispositivos, sendn que implica o uso da tecnoloxia dixital dun xeito seguro, critico,
creativo e colaborador, en todos os eidos da vida.

A creacion dun marco de competencias dixitais propio € un compromiso da Lei 4/2019,
do 17 de xullo, de administraciéon dixital de Galicia, para dar resposta & necesidade de
acadar unha cidadania dixitalmente responsable nun contexto na que a relacidon coa
Administracion, a vida cotia e o emprego requiren continuado do uso de tecnoloxias
da sociedade da informacién.

A XUNTA HABILITA POR PRIMEIRA VEZ AXUDAS PARA REDUCIR O IMPACTO
DO FEISMO DAS CONSTRUCIONS E VIVENDAS NO TERRITORIO GALEGO

» O Consello da Xunta foi informado dunha nova orde de axudas que disporéd dun
crédito inicial dun millon de euros, cos que atender mais de 300 solicitudes neste
primeiro ano

=  Seran subvencionables actuacions de revestimento e pintado de fachadas,
renovacion do acabado exterior das fachadas de edificios e acondicionamento e
mellora da peches e predios e substitucion de celosias ou formigon, que deberan
respectar os valores e criterios das guias de cor e materiais e da de valados

» Unha persoa -ou entidade- podera presentar un proxecto de actuacion, que inclua
varias actuacions; pero, en todo caso, a axuda non superard o 70% do custo global
e fixase un limite maximo de 3.000 euros por solicitude

» A Xunta avanza un paso mais na proteccion de todas as formas de paisaxe de
Galicia: naturais, rurais, urbanas e periurbanas, e tanto das emblematicas como
das ordinarias, pois todas son merecedoras de reconecemento

A Conselleria de Medio Ambiente, Territorio e Vivenda convocara neste primeiro
trimestre do ano as primeiras axudas para corrixir o impacto do feismo e as
consecuencias paisaxisticas das construciéns e vivendas da Comunidade. O Consello
da Xunta, na sua reunion celebrada esta mana, foi informado da tramitacién desta
nova orde de axudas que convocara Medio Ambiente e que dispora dun crédito inicial
dun millén de euros, coas que poder atender mais de 300 solicitudes na sua primeira
convocatoria.

Un dos principais obxectivos desta nova lina de actuacién do Goberno galego a prol da
conservacion da paisaxe € aumentar a sensibilidade cidada en relacion coas
alteracions ou impactos nesta, € dicir, naquelas actuacibns que xeraron
transformacions e que deterioran o caracter ou a calidade da paisaxe; asi como
sensibilizar e fomentar a colaboracidon cidada en coordinacion coas administracions
publicas.

Ao abeiro desta orde establécense unha seria de actuacions que son obxecto de
subvencién, sempre e cando sexan acordes e sigan os criterios e principios da Guia de
cor e materiais e da Guia de boas practicas de caracterizacion e integracion paisaxistica
de valados, é dicir, conforme os valores paisaxisticos cos Catalogo das paisaxes de
Galicia.

Asi, seran subvencionables o tratamento de paredes medianeiras vistas, mediante
cobertura con materiais de revestimento, pintado ou tratamento vexetal; o
revestimento e pintado de fachadas actualmente rematadas en ladrillo cerdmico ou
blogue de formigdn sen revestir; a renovacion do acabado exterior das fachadas de

Comunicacion da Xunta de Galicia

San Caetano, s/n - 15704 Santiago de Compostela
Tel.: 981 541 238/42 /51 - Fax: 981 541 252 / 41
Correo-e: comunicacion@xunta.gal

FONDO EUROGPED E
DESENVOLVEMENTSO REXIONAL
“Linhe manaka de facer Sumpa”

FONDO S50OCIAL EUROFED
"IN FEE dwahe o fe fifang”

UNION EUROPEA



N XUNTA
+ &+ DE GALICIA % Xacobeo 2021 jBIlC'B

INFORMACION AOS MEDIOS
Consello da Xunta
edificacions (paramentos e carpintarias) que suponan un impacto paisaxistico como
consecuencia da tonalidade e/ou a intensidade da cor actual; ou o remate exterior de
cubertas realizadas con planchas de fibrocemento, mediante a instalacion de tella
ceramica ou lousa.

Asi mesmo, para mellorar a imaxe que definen os peches e muros da vivendas e
inmobles, establécense axudas para o acondicionamento e mellora de peches de
predios de gran dimension (altura superior a 1,50 metros), mediante a substitucién de
muros opacos por solucions diafanas ou sebes vexetais; o revestimento de muros de
cerramento de predios realizados con bloques de formigon, con fabrica de pedra
semellante a cachotaria tradicional, e a substitucion de celosias, e outros tipos
semellantes de pezas prefabricadas de ceramica ou de formigon, en cerramentos de
predios, por solucidons diafanas ou sebes vexetais.

A paisaxe é definida como calquera parte do territorio tal e como é percibida polas
poboacions, cuxo caracter resulta da accion dos factores naturais e humanos e das
suas interrelacions. Nese sentido, todas as formas de paisaxe: naturais, rurais, urbanas
e periurbanas, e tanto as emblematicas como as ordinarias, son merecedoras de
reconecemento, posto que todas afectan os componentes naturais, culturais e
humanizados e as suas interconexions.

Tal e como establecera a resolucion pola que se convoquen as axudas, sO sera posible
presentar unha solicitude por persoa ou entidade solicitante, polo que cada solicitude
corresponderase cun unico proxecto. No obstante, un proxecto podera incluir mais
dunha actuacion. En todo caso, o importe de axuda sera dun 70%, cun limite maximo
de 3.000 euros.

A paisaxe é un elemento fundamental da calidade de vida das persoas e, por iso,
tamén debe ser o fiel reflexo dun territorio e dun medio natural de calidade; dunha
sociedade moderna e consciente da importancia do seu patrimonio natural e cultural, e
que mantena unha relacion harmoénica co medio, onde prime o uso racional do
territorio, o aproveitamento sustentable dos seus recursos, un desenvolvemento
urbanistico respectuoso e o reconecemento das funcidns principais que xogan os
ecosistemas naturais.

Asi, a Xunta avanza un paso mais, achegando a cidadania unhas axudas coas que
trasladar aos cidadans a relevancia do seu papel e a importancia da responsabilidade
compartida na mellora e conservacion da esencia de Galicia no eido do respecto
paisaxistico.

SANIDADE DESTINA MAIS DE 8 MILLONS DE EUROS A LOITA CONTRA A
COVID-19 NOS HOSPITAIS PUBLICOS GALEGOS

» Desta cantidade, preto de 6 millons de euros van para a adquisicion de materiais,
asi como a contratacion de servizos e pequenas obras na Area sanitaria de Lugo, A
Marina e Monforte de Lemos

= Tamén se dedican méis de 2 milléns de euros para a compra de material na Area
sanitaria da Coruna e Cee, principalmente equipamento de proteccion individual e
para a deteccion da covid-19

O Consello da Xunta autorizou esta mana a tramitacion de emerxencia de catro
expedientes de contratacidn, por valor de 8.389.880 euros, para subministrar material e
equipamento a diferentes hospitais do Sergas fronte a covid-19. Parte deste orzamento
tamén se destina & realizacion de determinados traballos e servizos en diversos
centros.

A meirande parte dese orzamento vai para o primeiro dos expedientes aprobados hoxe
e que se refire 4 adquisicion de materias e bens, asi como a contratacidén de servizos e
pequenas obras na Area Sanitaria de Lugo, A Marifa e Monforte de Lemos. Son
5.864.018 euros dos que 3.657.315 euros se destinan a material de laboratorio e
674.479 euros para produtos farmacéuticos, instrumental e material sanitario. Ademais
tamén se dedican 347.047 para mantemento de edificios, asi como 380.906 euros para
servizos de limpeza e aseo e 289,741 euros en transporte.

O segundo dos expedientes recolle un orzammento de 2.321.053 euros para a compra
de material na Area Sanitaria da Coruna e Cee, principalmente equipamento de
proteccion individual e para a deteccion da covid-19. A meirande parte destinase a
adquisicion de PCR, kits deteccion covid e medios de transporte das mostras, cun
orzamento para esta partida de 1.595.062 euros. Os restantes 725.991 euros son para
epis e repartense entre batas cirurxicas e protectoras, calzas e gorros cirurxicos, luvas,
mascaras e desinfectantes, tanto para uso humano como para superficies.

Estas duas compras complétanse tamén coa subministracion de transporte
pneumatico de mostras no laboratorio central do CHUO por valor de 115.527 euros.
Tratase da ampliaciéon dos tubos pneumaticos que se utilizan no laboratorio para
conectar a hospitalizacién, as unidades de coidados criticos e os bloques cirurxicos co
Servizo de Farmacia Hospitalaria e cos laboratorios, tanto de Analise Clinica como o de
Hematoloxia. Conséguese, deste xeito, unha maior axilidade, capacidade e seguridade
no traslado de mostras ao laboratorio, tan necesarios no actual momento de
pandemia.

O ultimo dos expedientes aprobados hoxe destina 89.282 euros & realizacién dunhas
obras de reforma nas consultas e salas de espera do servizo de Urxencias do Hospital
Universitario da Coruna, adaptandoas as necesidades xurdidas a raiz da covid-19.

A XUNTA REMATARA EN FEBREIRO A PRIMEIRA FASE DO PLAN DE PASTOS
DE GALICIA CUN INVESTIMENTO DE 2,3 M€ E ACTUACIONS EN 560
HECTAREAS

» O obxectivo desta iniciativa é promover un mellor aproveitamento dos recursos
naturais para traballar na anticipacion aos incendios forestais e garantir a
rendibilidade das explotacions, ao facilitarlles mais base territorial

» No seu conxunto, o plan prevé actuar nunhas 2.250 hectdreas cun investimento
total de arredor de 9,5 millons de euros

» Enmaércase nas politicas do Goberno galego que traballan para fixar poboacion no
rural, neste caso grazas ao mantemento dunha actividade multifuncional do
monte, e establece sinerxias cos plans forestal e de reactivacion e dinamizacion

Ao longo do vindeiro mes de febreiro esta previsto que remate a primeira fase do Plan
de pastos de Galicia, unha actuacion que supora en conxunto a posta en valor de 560
hectareas de terreo, cun investimento total de 2,3 milléns de euros. Asi se recolle nun
informe da Conselleria do Medio Rural avaliado hoxe polo Consello da Xunta.

O obxectivo desta iniciativa € promover un mellor aproveitamento dos recursos
naturais para traballar na anticipacion aos incendios forestais e garantir a rendibilidade
das explotacions, ao facilitarlles mais base territorial e proporcionarlles novas
ferramentas para xerar oportunidades de riqueza no rural.

Nesta primeira fase do plan traballouse na reordenacidén de pasteiros nun total de 14
montes vecinais en man comun doutros tantos concellos. Asi, na provincia da Coruna
actuouse en montes do municipio de Porto do Son. En Lugo, os labores centraronse
nos concellos de Navia de Suarna, Samos, Sarria e Lancara. Na provincia de Ourense
acondicionaronse terreos dos municipios de Beariz, Ramiras, Sarreaus, Cualedro,
Montederramo e Paderne de Allariz. Por ultimo, en Pontevedra as actuacions
realizaronse nos concellos da Lama, Covelo e Cerdedo-Cotobade.

A Conselleria do Medio Rural esta traballando simultaneamente na preparacion da
segunda fase deste plan, que previsiblemente comezara na primavera de 2021 e que
beneficiard outros 30 montes vecinais pertencentes a 24 concellos galegos. Nesta fase
o investimento programado achégase aos 4 millons de euros e a superficie da
actuacion roldara as 744 hectareas.

Superficie e investimento total

O Plan de pastos de Galicia recolle ata catro fases de execucion, coas que esta previsto
actuar nunha superficie aproximada de 2.250 hectdreas e un investimento total de
arredor de 9,5 millons de euros. As actuaciéns concretas céntranse nas rozas,

sementados, pistas, peches, pasos canadenses, mangas de manexo de gando,
comedeiros ou bebedeiros.

Asi, por unha banda, os titulares das explotacions veranse beneficiados co
acondicionamento das parcelas e cunha mellora dos accesos aos seus terreos, ao
tempo que amplian a base territorial das suas explotacions. Por outra, cumpriranse
todas as determinacions en materia de benestar, seguridade e saude animal.

Sinerxias cos plans forestal e de reactivacion

O Plan de pastoreo de Galicia enmarcase nas politicas do Goberno galego que
traballan para fixar poboacion no rural, neste caso grazas ao mantemento dunha
actividade multifuncional do monte. Esta mesma filosofia incorporase no Plan forestal
de Galicia, que tamén recolle o pastoreo como xeito de posta en valor e dinamizacidon
do monte, entre outras moitas posibilidades de aproveitamento.

Neste sentido, a lexislacion vixente establece que as superficies que se dediquen a
pasto deberdn inscribirse no Rexistro de Terreos Forestais de Pastoreo. Ademais, a Lei
de montes de Galicia sinala que os pasteiros en monte teran que figurar tamén nos
correspondentes instrumentos de xestidn e ordenacion forestal.

A combinacion de actividades forestais e gandeiras tamén consegue convivir coa
conservacion dos habitats. Deste xeito, as zonas onde se proxectan a meirande parte
dos pasteiros caracterizanse por unhas ganderias de producién de carne de maneira
sustentable e con razas autdctonas.

Este enfoque da cumprimento, asi mesmo, ao establecido no Plan de reactivacion e
dinamizacion impulsado por Medio Rural para facer fronte a crise provocada pola
covid-19 no agro galego e que, en conxunto, prevé un investimento total de 165
millons de euros.

OS PROPIETARIOS DE BUQUES GALEGOS PODERAN BENEFICIARSE DE MAIS
DE 1,2 MILLONS DE EUROS EN AXUDAS PARA INVESTIMENTOS QUE
FOMENTEN A PESCA SUSTENTABLE

» O Consello da Xunta analizou hoxe un informe sobre a convocatoria destas
achegas, que tenen como obxecto subvencionar investimentos para limitar o
impacto da pesca no medio marinio, a mellora das condicions de traballo, hixiene e
seguridade dos buques e a eficiencia enerxética

» Qutros investimentos que poden recibir apoio son aqueles que aumenten o valor
engadido, a calidade dos produtos e o uso das capturas non desexadas

» As persoas interesadas en cursar as solicitudes no marco da convocatoria de
axudas de 2021 poderan consultar os requisitos e a documentacion necesaria na
orde que publicara o ‘Diario Oficial de Galicia’ nos vindeiros dias

O Consello da Xunta analizou hoxe un informe sobre a convocatoria de 2021 de axudas
a propietarios de buques pesqueiros galegos para investimentos que fomenten a pesca
sustentable. A estas achegas, cofinaciadas co Fondo Europeo Maritimo e de Pesca
(FEMP), a Xunta destina algo mais de 1,2 milléons de euros.

O informe sinala que poderan beneficiarse delas os propietarios de bugues pesqueiros
con porto base en Galicia e son obxecto destas achegas os investimentos para limitar o
impacto da pesca no medio marino e para protexer as especies. Tamén se poderan
subvencionar actuacions que melloren as condicions de traballo, hixiene e seguridade
dos buques e aquelas relacionadas coa eficiencia enerxética e a mitigacion do cambio
climatico.

Outros investimentos obxecto de axuda son aqueles que aumenten o valor engadido, a
calidade dos produtos e a utilizacién das capturas non desexadas. Entre as actuacions
subvencionables tamén estan os investimentos realizados en servizos de
asesoramento para fomentar a pesca sustentable.

Asi, a través destas axudas, apdianse actuacions como a modernizacién de buques, a
subministracion e instalacion de hélices de manobra e a reforma das estruturas de
abrigo na cuberta. Tamén equipamentos para os buques como dispositivos de
salvamento e loita contra lumes, traxes de supervivencia, equipamentos de navegacion
ou adaptacions en instalacions para mellorar as condicidns hixiénicas, asi como
dispositivos radioeléctricos de comunicacion por satélite e a implantacién de sistemas
wifi a bordo.

As persoas interesadas en cursar as solicitudes poderan consultar os requisitos e a
documentacion necesaria na orde que publicard o Diario Oficial de Galicia nos

Comunicacion da Xunta de Galicia

San Caetano, s/n - 15704 Santiago de Compostela
Tel.: 981 541 238/42 /51 - Fax: 981 541 252 / 41
Correo-e: comunicacion@xunta.gal

FONDO EUROGPED E
DESENVOLVEMENTSO REXIONAL
“Linhe manaka de facer Sumpa”

FONDO S50OCIAL EUROFED
"IN FEE dwahe o fe fifang”

UNION EUROPEA



% Xacobeo 2021 JgBIlClB

INFORMACION AOS MEDIOS
Consello da Xunta
vindeiros dias. O prazo de presentacion de solicitudes serda dun mes contado desde o
dia seguinte ao da sua publicacion no DOG.

Comunicacion da Xunta de Galicia

San Caetano, s/n - 15704 Santiago de Compostela
Tel.: 981 541 238/42 /51 - Fax: 981 541 252 / 41
Correo-e: comunicacion@xunta.gal

FONDO EUROGPED E
DESENVOLVEMENTSO REXIONAL
“Linhe manaka de facer Sumpa”

FONDO 50CIAL EUROFED
"IN FEE dwahe o fe fifang”

UNION EUROPEA



